
2020KO AZAROAREN 2AN 

EGINDAKO EZOHIKO OSOKO BILKURAREN AKTA. 
 
 

 
Bilera mota: Udal Osoko Bilkura Berezia  
Data: 2020-11-02 
Ordua:  Arratsaldeko 20:00tan  
Lekua: Udaletxeko Areto Nagusia 
 
Honen bitartez eta  alkatearen aginduz, aipaturiko ordu eta lekuan egingo den Ohiko Udal Osoko 
Bilkurarako deialdia luzatzen  dizut. 

 
 

EGUNEKO GAI ZERRENDA: 
 

LEHENA.- Elduaingo Udalaren 2020-2022 Diru-laguntzen Plan Estrategikoa hasiera batez onartzeko 
proposamena. 
 
BIGARRENA.- Artsakh herriari elkartasuna adierazteko mozioaren onarpen proposamena. 
 
HIRUGARRENA.- “Azaroaren 25, Emakumearen aurkako indarkeria ezabatzeko eguna” mozioaren onarpen 
proposamena. 
 
LAUGARRENA.- Elduaingo Udaletxea eraberritzeko exekuzio proiektuaren bigarren separatako obren 
administrazio-kontratua esleitzeko, bete beharreko administrazio klausula zehatzen pleguak onartzeko 
proposamena. 
 
 
Elduain, Udaletxeko bilera aretoan, aurrez egindako deiari, 2020ko azaroaren 2an, arratsaldeko 20:00tan, 
Udalaren Batzar osoa biltzen da ohiko saioan, behean aipatzen diren zinegotziak, Oihana Amundarain 
Zubillaga Alkatearen presidentziapean. 
 

 Zinegotziak: 
 
➢ Leire Talavera Etxeberria (20:00) 
➢ Alain Barandiaran Ayerza (20:00) 

 
Ez dira batzarreratu: 
 

➢ Joel Wepsiec Mariezcurrena  
➢ Eider Mugica Ormazabal (20:00) 

 
 

Bertan dago eta fede ematen du Udaleko idazkari - kontu-hartzaileak: 
➢ Maria Pilar Garmendia Miguel  



 
 
 

 
 

2020ko azaroaren 2ko Ezohiko Bilkura 

 

2 

 
 
 
 
Osoko Bilkura legez osatzeko behar adinako kopuruak parte hartzen duela egiaztatu ondoren, 
presidenteak, 20:00 ordu direnean, bilkura irekitzat ematen du eta gai-zerrendako puntuen azterketari 
ekiten da. 

 
 

GAI ZERRENDA: 
 

LEHENENGOA PUNTUA: 
ELDUAINGO UDALAREN 2020-2022 DIRU-LAGUNTZEN PLAN ESTRATEGIKOA HASIERA BATEZ ONARTZEKO 
PROPOSAMENA. 
 

ELDUAINGO UDALEKO 2020-2022RAKO ARAUDI PLANA 
 
Alkate-lehendakariak Eduaingo udaleko 2020-2022rako diru-laguntzen plan estrategikoa aurkeztu du. 
 
39/2015 Legea 2016ko urriaren 2an sartu zen indarrean.  
 
132 artikuluak hau xedatzen du:  
 
Planificación normativa.  
 
1. Anualmente, las Administraciones Públicas harán público un Plan Normativo que contendrá las 
iniciativas legales o reglamentarias que vayan a ser elevadas para su aprobación en el año siguiente.  
 
2. Una vez aprobado, el Plan Anual Normativo se publicará en el Portal de la Transparencia de la 
Administración Pública correspondiente.  
 
Por consiguiente, realizada la consulta con las distintas áreas, desde los departamentos de OSMB e 
Intervención se presentan propuestas de ordenanza que se especifican a continuación, para ser 
incorporadas en el Plan Normativo”.  
 
Gauzak horrela, 2020-2022rako diru-laguntzen plan estrategikoa idatzi da.  
 
Proposamena bozketara jarri da, eta Udal Osoko Bilkurak aho batez, honako hau, 
 

ERABAKI DU: 
 

LEHENA: Hasierako onespena ematea Elduaingo Udaleko 2020-2022 Diru-laguntzen Plan Estrategikoari. 
 
BIGARRENA: Espedientea jendaurrean jartzea, gutxienez, hogeita hamar eguneko epez, egoki iritzitako 
erreklamazio eta iradokizunak aurkeztu ahal izateko. 
 
HIRUGARRENA: Epe horretan alegazio edo iradokizunik egongo ez balitz, behin betikoz onartutzat emango 
litzateke; Alkate-Lehendakariak eskumena espresuki izango du, kasu horretan, argitaratu eta gauzatzeko 

BIGARREN PUNTUA: 
ARTSAKH HERRIARI ELKARTASUNA ADIERAZTEKO MOZIOAREN ONARPEN PROPOSAMENA. 
 
Alkateak mozioaren irakurketari ekiten dio, izanaz bere letraz letrako edukia: 
______________________________________________________________________________________ 

 

ELKARTASUNA ARTSAKHEKIN 
 
Irailaren 27ko goizean Azerbaijango armadak Artsakh (Nagorno Karabakh) erasotzeari ekin zion. Eraso 
horretan helburu militarrak ez ezik, azpiegitura zibiliak (etxebizitzak, eskolak, ospitaleak, …) ere misilez 
eta bonbaz eraso dira, bereziki Stepanakert hiriburuan. 
 
Harez gero, biktima zibil eta militar ugari eta kalte material larriak gertatu ondoren, bi parteek su-etena 
egitea adostu dute, nahiz eta osorik ez den errespetatzen ari. 
 
 
Hori guztia dela eta Elduaingo udalak honokoa erabakitzen du: 
 

1. Elkartasuna agertzen dio Artsakheko herriari eta doluminak ematen dizkie biktima guztien 
senideei. 

2. Dei egiten dio nazioarteko komunitateari eta bereziki ESLAren Minsk-eko taldearen kideei su-etena 
iraunkorra eta sendoa izan dadin pausuak eman ditzaten. 

3. Berresten du Artsakheko auzi historiko konplexuaren irtenbide bideragarri eta iraunkor bakarra 

elkarrizketa zintzotik eta negoziazio eraikitzailetik sortuko dela, eta Artsakheko Errepublikako 

herritarren gehiengoaren borondatean oinarrituta egon beharko duela. 

______________________________________________________________________________________ 

 
Mozioa bozketara jarri da, eta Udal Osoko Bilkurak aho batez, honako hau, ERABAKI DU: 
 
BAKARRA: Presidentziak aurkeztutako manifestua bozkaturik, onartua gertatzen da. 

 

 

HIRUGARREN PUNTUA: 
AZAROAREN 25, EMAKUMEAREN AURKAKO INDARKERIA EZABATZEKO EGUNA” MOZIOAREN ONARPEN 
PROPOSAMENA. 

 
Alkateak mozioaren irakurketari ekiten dio, izanaz bere letraz-letrako edukia 

_______________________________________________________________________________________________ 

Azaroaren 25a, emakumeen kontra burutzen den indarkeria mota oro, guztiz onartezina dela esateko eguna da; 

gainera, indarkeria sortzen duten eragile eta egitura guztiak errefusatzen ditugula esateko eguna da,  eta gure 

herrian ez dugula ez bakerik ez normalizaziorik izango emakume izate hutsagatik emakumeak hiltzen eta erasotzen 

jarraitzen den bitartean aldarrikatzeko eguna. Horregatik, egun honetan erakunde publikook, borroka horretan 

dugun lehentasunezko eragile-izaera berretsiz, konpromiso zehatzak hartu behar ditugu.  

 

Beraz, Elduaingo Udalaren EH Bilduko taldeak honako adierazpen instituzional hau aurkeztu nahi du, Osoko Bilkuran 

eztabaidatu eta ondoren onartzeko. 

ZIOA: 
 

Azaroaren 25a “Emakumeen kontrako indarkeria ezabatzeko nazioarteko eguna” dela-eta, Elduaingo Udal honek, 

bere egiten du gure lurralde, herrialde eta herriak,  indarkeria matxistarik gabeko gune gisa eraikitzeko ardura. Eta 

lehentasunezko konpromiso politikoa berresten du indarkeria mota horren adierazpen guztien kontrako borrokan, 

egiturazko jatorriaren eta betikotzen duen normalizazioan eraginez, orden sozial patriarkala ezinbestez aldatzeko 

eta, emakumeak libre biziko diren justizian eta berdintasunean oinarritutako elkarbizitza eta emakumeen eta 

gizonen arteko harreman ereduak errealitate bihurtzeko xedez. 

 

Aparteko une batean bizi gara, non osasun-egoerak foku guztiak bereganatu dituen eta gure bizimoduan eragin 

handia izan den. Egoera zaurgarria dauden pertsonak bereziki kaltetuak izan dira, horien artean indarkeria 

matxistaren biktimak. Konfinamenduan emakumeek eutsi duten egoera modu bortitzagoan azaleratuko da gero, 

zantzu guztien arabera. Alde batetik, zerbitzu askok funtzionamendua aldatu dute, beste batzuk gelditu egin dira eta 

beste batzuek baliabideak desbideratu dituzte, zuzenean edo zeharka. Bestetik, eta aurreko krisietan gertatu zen 

bezala, jendarte-estres handiagoak eta jendarte-gehiengoen bizitzaren prekarietate orokorrak erasotzaileen 

indarkeria areagotzea ekarriko du, eta emakumeek autonomia gutxiago izango dute erabakiak hartzeko. 

 

Konfinamenduak, alde batetik, zerbitzuen prestazioan alterazio bat eragin du, eta, bestetik, ondorio psikologikoak 

eta bestelakoak eragin ditzake emakume eta haurrengan, haien prozesuak eten egin baitira, eta, aldi berean, etxean 

indarkeria-mota eta -adierazpen desberdinak jasan baitituzte. Orain, lehentasunezkoa da jakitea, indarkeria 

matxistari dagokionez, nola eragiten dien krisi honek emakumeei, haien seme-alabei,  eta sexu-genero sistemaren 

aurreko disidenteei, zer modu berri sortu diren, zer eredu aldatu diren, zer adierazpen areagotu diren... Litekeena 

da indarkeria matxistak beste bazterkeria- edo indarkeria-elementu batzuekin elkarreragiten duen kasu 

konplexuagoei erantzuteko beharra areagotzea. Izan ere, bikotekideek, bikotekide ohiek edo beste gizon batzuek 

emakumeengan zuzenean eragindako indarkeriaz gain, krisi honetan beste indarkeria-mota batzuk areagotuko dira, 

hala nola ekonomikoa. Erakunde gisa, gure betebeharra da emakume eta seme-alaba guztiek beren egoerarako 

arreta egokiena jasotzen dutela bermatzea. 

 

Krisia ezin da aitzakia izan aurrekontuak izozteko edo murrizteko. Indarkeria matxistaren pandemiak lehentasuna 

izaten jarraitu behar du, eta, beraz, prebentzioa lantzen jarraitzeko, arreta egungo egoerara egokitzeko eta 

erreparazioa alde batera ez uzteko beharrezkoak diren baliabide guztiak konprometitu behar ditugu. Arazoaren 

sustraian eragina izango duten ekimen integralak abiaraziz bakarrik lortu ahalko da arazoa desagerrarazten aurrera 

egitea. 

 

Eta, beti bezala, mugimendu eta aditu feministen eskutik egin behar dugu. Krisiaren lehen unetik ahotsa altxatu 

duten horiek, konfinamenduan gatibu hartuta arrisku-egoeran zeuden emakumeei eta euren seme-alabei arreta 

emateko eskatu dute, eta behin deskonfinamendua iritsitakoan emakumeengan izango zituen ondorio bereiziak 

begien bistatik ez galtzeko. 

 

Gogoan dugu, halaber, aurten Euskal Herrian hil dituzten 4 emakumeak, denak konfinamenduaren hilabeteetan. 

Lanean jarraitu behar dugu, denok, horrelakorik berriro gerta ez dadin. Errealitate sozial larria da, denoi 

interpelatzen gaituena, ezin dugu eta ez dugu beste alde batera begiratu behar. Erakundeok erantzukizun berezia 

dugu horretan. 

 

Horregatik, indarkeria matxistaren aurkako nazioarteko egun honetan, sendo adierazi nahi dugu Euskal Herria 

feminista, justu eta ekitatezko baten aldeko aldarrikapena, bide horren eraikuntzan honako konpromiso hauek gure 

gain hartuz: 

 
PROPOSAMENA: 

 
1.- Elduaingo Udal honek, Emakumeen Munduko Martxak bultzatutako indarkeria matxistaren aurreko erantzun-
protokoloa bere egiten du. 
 
2.- Elduaingo Udal honek konpromisoa hartzen du COVID19aren krisiak indarkeria matxistetan izan ditzakeen 
eraginak aztertzeko, aldundiekin, Berdintasunerako Nafarroako Institutuarekin/Emakunderekin eta mugimendu 
feminista eta emakume-elkarteekin koordinatuta, eta horiei aurre egiteko beharrezkoak diren ekintzak 
identifikatzeko. 
 
3.- Elduaingo Udal honek konpromisoa hartzen du aurreko puntuan identifikatutako beharrei behar bezala 
erantzuteko beharrezkoak diren programak/neurriak/zerbitzuak martxan jartzeko edo indartzeko. 
 
4.- Horretarako, Elduaingo Udal honek ez du murrizketarik egingo 2021eko aurrekontuetan eta beharrezkoak diren 
partidak handituko ditu. 
 
5.- Indarkeria matxistei erantzuteko koordinazio protokoloa izan ezean, Elduaingo Udal honek egiteko konpromisoa 
hartzen du, herrialdeko/erkidegoko berdintasun instituzioekin batera eta egungo egoerara egokituta, mugimendu 
feministarekin, emakumeen kolektiboekin eta beste kolektibo sozial batzuekin batera modu parte-hartzailean. 
 
6.- Elduaingo Udal honek  Foru Aldundiari eta Emakunderi / Nafarroako Berdintasunerako Institutuari eskatzen die 
emakume eta gizonen arteko berdintasunaren alorreko aurrekontu-partidak handitzeko, berdintasun-zuzendaritzak 
eta epaitegi espezializatuak modu iraunkorrean sendotzeko eta indarreko legeria berraztertzeko konpromisoa 
hartzeko, nagusiki COVID19ko krisiak eragina berezia izan duen esparruetan. 
 
7.- Elduaingo Udal honek herritarrentzako, eta bereziki emakumeentzako, dauden baliabideen gaineko informazioa 
eskuratzeko bideak erraztuko ditu eta dagokion lurralde mailan, indarkeria matxistaren kontrako zerbitzu-sarearen 

funtzionamendu egokia, elkarlana eta koordinazioa indartuko du (osasun krisiari egokituta), beti ere, kontuan hartuz 
adin txikikoak eta biktimen seme-alabak. 
 
 
8.- Elduaingo Udal honek pandemiaren garaian sortu ziren tokiko zaintza-sareak babestuko ditu, bai eta, oro har, 
herri-kolektiboen lana ere, indarkeria matxisten inguruko prebentzio eta sentsibilizazioko ekintza komunitarioak 
indartzeko eta bultzatzeko, egungo egoerara egokituta. 
 
9.- Elduaingo Udal honek, neskei, gazteei eta emakume helduei zuzendutako (eta egungo egoerari egokitutako) 
jabekuntza jarduerak abiatuko ditu, besteak beste ondorengo gaiak jorratu ahal izateko modu iraunkorrean: 
autodefentsa feminista, bikote harremanak eta harreman sexu-afektiboak, amodio erromantikoak, sexualitate 
libreak, etab. 
 
10.- Elduaingo Udal honek, nerabeei eta gazteei zuzendutako eta egungo egoerari egokitutako sentsibilizazio eta 
formazio jarduera iraunkorrak abiatuko ditu emakume eta gizonen arteko harreman parekideak sustatzeko xedez, 
zehazki: hezkuntza sexu-afektiboa lantzeko, indarkeria matxisten askotariko adierazpenak desnaturalizatzeko, 
baiezko onespena lantzeko, maskulinitate ereduak lantzeko, etab. 
 
11.- Elduaingo Udal honek, indarkeria matxista jasan duten emakumeen erreparazio eskubidea lantzeko egungo 
egoerari egokitutako jarduera iraunkorrak martxan jarriko ditu besteren artean, omenaldiak, zineforumak, 
bisibilizazio ekimenak (kaleen izenak edo jardunaldiak, kasu), kalte-ordainketak, akonpainamendu soziala, etab. 
jasoz. 
 
12.- Erakunde honetatik, hau da, Elduaingo Udaletik, borroka feministaren alde hartu dugun konpromisoa berretsi 
nahi dugu, indarkeriarik gabeko gizarte demokratiko bat eraikitzeko bide eta tresna nagusia den heinean.  
 
13.- Bat egiten dugu mugimendu feministak azaroaren 25erako deitutako mobilizazioekin, eta jendarte osoari ere 
dei egiten diogu mobilizazio horretan parte har dezan. 
______________________________________________________________________________________________ 

 
Mozioa bozketara jarri da, eta Udal Osoko Bilkurak aho batez, honako hau, ERABAKI DU: 
 
BAKARRA: Presidentziak aurkeztutako manifestua bozkaturik, onartua gertatzen da. 
 

 
LAUGARREN PUNTUA: 
ELDUAINGO UDALA ERABERRITZEKO EXEKUZIO-PROIEKTUAREN BIGARREN SEPARATAKO OBREN 
ADMINISTRAZIO-KONTRATUA ESLEITZEKO BETE BEHARREKO ADMINISTRAZIO-KLAUSULA ZEHATZEN AGIRIA 
(ARTXIBOA BIRGAITZEA ETA HARRERA EGITEA, PROZEDURA IREKI SINPLIFIKATUAREN BIDEZ) ONARTZEKO 
PROPOSAMENA 
 
Kontuan harturik proiektua Zebralabak idatzi duela eta lanen aurrekontua, 45.320,41 eurokoa dela (BEZ 
sartu gabe): 38.084,38€ (exekuzio materiala), 4.950,97€ (gastu orokorrak) eta 2.285,06€ etekin industriala.  
 
Kontuan harturik aurrekontuaren arabera, kontratazio organoa Udalbatzarra dela. 
 
Osoko Bilkurak gehiengo osoz erabaki du:   
 
LEHENA: Onartzea artxibo birgaitzeko eta harreta egiteko lanen proiektua, Zebralabak egindakoa 
45.320,41 eurokoa  (BEZ sartu gabe): 38.084,38€ (exekuzio materiala), 4.950,97€ (gastu orokorrak) eta 

2.285,06€ etekin industriala.  
 
 
 
BIGARRENA: Obra esleitzeko baldintza plegu administratiboa eta plegu teknikoa onartzea. 
  
HIRUGARRENA: Kontratu honek eragingo duen gastuari aurre egiteko 2021 urteko udalaren aurrekontutan 
adinako kreditua egozteko konpromisoa hartzea. 
 
 
Besterik gabe, 20:55ean, Presidentetzak batzarra amaitutzat jo du, eta akta hau egin dut, nik, idazkari 
honek, gertaturiko guztia zehatz jasota. Fede ematen dut 

 
 
                         
                O.E. 
         Alkateak,                                                          Udaleko idazkari - kontu-hartzailea, 
 
 
 
 
 
 
 
Oihana Amundarain Zubillaga,                                   Maria Pilar Garmendia Miguel      

